

Максат: Укучыларның логик фикерләвен, зирәклеген ачыклау һәм үстерү; белемнәрен төрле ситуацияләрдә куллана алуларын ачыклау; аларда математика фәнен үзләштерүгә кызыксыну уяту.


Җиһазлау: “Кем тапкыр, кем зирәк – җавап эзлә тизрәк!”, “Акыллы һәм тапкыр кеше бар җирдә дә кирәк”, “Күп укыгыз, күп белегез, булыгыз сез зирәк! ” дигән лозунглар; командаларның исемнәре язылган табличкалар; ком сәгате, кәгазь битләре, ручкалар, компьютер презентациясе, видеофильм һ.б.












Хәерле көн укучылар, укытучылар!
Мин Сезнең барыгызны да “Саннар һәм цифрлар дөньясында”(1 слайд) дип исемләнгән математик чарада катнашырга чакырам. Бүген 5 һәм 6 нчы сыйныф укучыларыннан төзелгән ике команда көч сынашачак. Болельәиклар өчен дә мавыктыргыч, кызыклы сораулар булачак. Актив укучыларны жюри  билгеләп үтәр.  Командаларны үз урыннарын алырга чакытам. Рәхим итегез! (команда членнары урнаша).
Бүгенге бәйгедә командаларның әзерлеген билгеләп барачак жюри членнары белән танышып китик:

________________________________________________________________________________________________________________________________________
Бераз гына тарих битләренә күз салыйк... 
... Бик күп мең еллар элек кешеләр саный белмәгәннәр. Иң беренче “бер” һәм “күп” дигән сүзләрне генә кулланганнар. Соңрак башка саннар да кулланылышка кергән.
    Рим цифрларының тарихы да кызыклы. Мәсәлән 5ле санын биш бармак яки кул белән сурәтләгәннәр ( 2 слайд). Соңрак кулны тулысынча ясамаганнар, V итеп кенә сурәтләгәннәр. Шулай итеп   V ,   X һ.б. цифрлар барлыкка килгән.
    Хөрмәтле командалар Рим цифрлары белән Сез ни дәрәҗәдә таныш икән, беренче бирем безгә моны ачыкларга ярдәм итәр. Башваткычларны чишү өчен  I таякчыкның урынын алыштырырга кирәк, шул вакытта дөрес тигезлек килеп чыгачак. ( 3 Слайд)
V + I I = V 
I X + I  = X II 
V I+ I I = V I 
X + III = X I 
Болельщикларга сораулар: ( 4Слайд)
Җавапларны карап үтик ( 5 Слайд)
Чираттагы бирем Сездән тапкырлык, төгәллек һәм хәтерегез яхшы булуны сорый. Һәр командадан берәр укучыны сайлап алыгыз.
Бирем: Слайдта хайваннар сурәтләнгән. Аларны рәттән тәртип буенча беренче панда, беренче куян, беренче ....... дип буталмыйча санап чыгарга кирәк. 1 команда (6 Слайд)
2 команда (7 Слайд)
Бер көнне укытучы үзенең укучыларына 1 дән алып 100 гә кадәрге натураль саннарның суммасын табарга тәкъдим итә. Укучылар җавапны бик озак эзләрләр дип уйлый ул. Араларыннан 1 укучы торып баса да кушуның нәтиҗәсен әйтә : 5050.  Бу укучы соңыннан бөек математик була. 
Ул- Карл Гаусс. ( 8 слайд)
Сез дә шундый исәп ясап карагыз әле.
Саннар рәте:    1, 2, 3, ...... 38, 39, 40. 
 Кайсыгыз тиз генә куша? Җавапларны жюри  өстәленә китерегез. 
Чираттагы ярышыбыз өчен дә  һәр командадан 1 әр укучыны чакырыйк. 
Бирем экранда  1 команда (9слайд) :
3 кә бүленә торган сан урынына “әйтмим” сүзе кулланып, 1 дән 30 га кадәр санарга. 
 2 команда (щелчок ): 4кә бүленә торган сан урынына “ бик дөрес ” сүзе кулланып, 1 дән 30 га кадәр санарга. 
( 10 слайд)
 “Тапкырларга табышмак” : 6 кл 
Ике сигезен- уналты,
Янә сигез , янә алты.
Ике алты, бер сигез, 
Бер егерме , бер утыз. 
5 кл
Биш бишең бер төштә, 
Ике бишең бер төштә.
Бер сигез  дә , бер тугыз, 
Бер егерме, бер утыз. 
( 11 слайд)
Музыкаль пауза...  Чираттан саннар кергән җырлар башкарырга ( 1 куплет)
( 12 слайд)
Сораулар:
· Класста 36 укучы. Малайлар кызларга караганда 2 тапкыр артык. Класста ничә малай, ничә кыз? 
· Бер санның яртысының яртысы  яртыга тигез. Бу нинди сан? 
· Кайсы тигезләмә артык?
· 3х+4=7
· 18-5х=8
· 2х+4=20
· 9-х=5 
· Иң кечкенә 3 урынлы һәм иң зур 2 урынлы саннарның  аермасы ничә булыр? 
· Игътибар белән видеоязманы карагыз! 
? Сез карап үткән хайваннар һәм кошларның кайсылары   1-10 кадәрге  саннарда чагылыш таба:
Куян-
Тиен
Керпе-
Дуңгыз-
Песи-
Дельфин-
Панда-
Попугай-
Каз бәбкәсе-
Бүре-

( 13 слайд)

· Сөт тутырылган бидонның массасы 32 кг, ә буш бидонның массасы 2 кг, ярты бидон сөт ничә кг? 
· Уң кесә белән сул кесәдә акчалар бертигез. Сул кесәдән уңына 2 сум алып салгач, уң кесәдә акча ничә сумга артык булыр? 

( 14 слайд)
Күке, тавык, ябалак,
Торна, әтәч, акчарлак,
Сандугач, каз, сыерчык-
Тургай, күркә һәм чыпчык-
Барысы ничә, санап чык?!
Аккош, үрдәк, күгәрчен,
Чәүкә, песнәк һәм лачын,
Кара карга, саескан-
Араларына ничә
Йорт кошы кереп поскан?   ( биш)

( 15 слайд)
Өч бәбкәсен  ияртеп, 
Суда йөзә ана каз. 
Әй, каңгылдый, кагына, 
Канат очларын юа. 
Нидер исенә төшеп, 
Нәниләрен ияртеп, 
Ярга чыга ана каз. 
Күлдә калды ничә каз. 
Санап бирегез,әле.   ( берәү дә калмады)

( 16 слайд)
Акыллы һәм тапкыр кеше бар җирдә дә кирәк.
Күп укыгыз, күп белегез, булыгыз сез зирәк! 

Тәмам!  ( 17 слайд)

